
Pennod 10: Person-ganolog


Chapter 1: Leadership

Matrix 10.2: Safleoedd Practis
  
Cwmpas  
Beth sydd yn y matrics hwn? 
Agwedd allweddol ar lywodraethu clinigol da ar gyfer practis yw bod yr ystâd y mae'r gwasanaethau'n cael eu darparu ohoni i gleifion yn addas at y diben. Er y bydd y datganiad eang hwn yn ymdrin â sawl safon, mae'r ffocws yn y matrics hwn ar brofiad y claf o’r amgylchedd lle mae'r gwasanaethau'n cael eu darparu ynddo. 
Ardaloedd Cyhoeddus sy’n addas i gleifion 
Ystafelloedd Clinigol sy’n addas at y diben 

Beth sydd ddim yn y matrics hwn? 
Rheoli Heintiau (Pennod 5 Diogel)
Rheoli Gwastraff (Pennod 5 Diogel)
Glanhau Eiddo (Pennod 5 Diogel)
Dolenni Sain (Pennod 9 Teg)
 
Cwestiynau Allweddol i'w hystyried ar gyfer y Matrics hwn 
Sut mae'r practis yn dangos bod yr ystafell aros, yr ardaloedd cymdeithasu a'r toiledau cyhoeddus yn ddigonol o ran maint ar gyfer poblogaeth y practis?
Sut mae'r practis yn sicrhau bod cleifion yn gallu cynnal eu hurddas a’u preifatrwydd mewn mannau cyhoeddus, wrth siarad â'r staff neu os ydynt yn sâl yn sydyn?
Sut mae'r practis yn dangos ei fod yn cynnal cyfrinachedd cleifion pan fyddant yn siarad â chlinigwyr mewn ystafell ymgynghori, a phan fydd cleifion yn ffonio derbynfa’r practis?
Sut mae'r practis yn sicrhau bod y profiad y claf o’r amgylchedd ffisegol yn gadarnhaol ac yn ychwanegu gwerth at eu hymweliad?
Sut mae'r practis yn sicrhau bod ganddo'r cyfleusterau clinigol i ddarparu ei gynlluniau gwasanaethau yn llawn yn ei safle ei hun neu weithio gydag aelodau eraill o'r gydweithredfa neu'r clwstwr? 
Hunanasesiad ar lefel 1 ar gyfer y matrics hwn 					 
Mae Lefel 1 pob matrics yn darllen fel a ganlyn: - 					 
[bookmark: _Hlk161991180]Lefel 1:  Dim sicrwydd. Ni all y Practis ddangos bod y Practis wedi cyflawni unrhyw un o'r lefelau eraill, ond mae'r Practis yn gweithio tuag ato.

Sylwch fod geiriad y lefel hon yn parhau'n uchelgeisiol. Dewiswch y lefel hon os na all y practis fodloni'r meini prawf ar gyfer lefel 2. 
 


Beth i'w ddangos i hunanasesu fel lefel 2 ar gyfer y matrics hwn? 
 
[bookmark: _Hlk161991198]Lefel 2: Sicrwydd Cyfyngedig. Gall y Practis ddangos rhai elfennau o broses (e.e. fframwaith, rhestr wirio, polisi neu brotocol, hyfforddiant staff, cynllun, mesurau, arweinydd practis a enwir ar gyfer y prosiect), ond nid yw’r Practis wedi cwblhau cylch eto. 

  
Gallai enghreifftiau (nid rhestr gynhwysfawr) sy’n bodloni hunanasesiad lefel 2 gynnwys: 
Mae'r practis wedi trafod cael estyniad i ymdopi â thwf poblogaeth mewn cyfarfod o’r partneriaid ond nid yw wedi ymgysylltu â'r Bwrdd Iechyd eto.
Mae’r practis yn dymuno dysgu mwy o fyfyrwyr meddygol/nyrsio/fferylliaeth ar y safle ac mae’r partneriaid a’r nyrsys wedi cael mwy o hyfforddiant i fod yn oruchwylwyr, ond nid oes gan y practis ddigon o ystafelloedd clinigol eto.
[bookmark: _Int_xMtzHQ8g]Cwynodd claf yn yr ystafell aros ei fod yn gallu clywed y derbynnydd yn siarad ar y ffôn gyda chlaf arall. Fe wnaeth rheolwr y practis ymchwilio a chytuno ei fod yn debygol ond nid yw wedi trafod cynllun gyda'r partneriaid eto i adleoli switsfwrdd y practis.
Mae gan yr ystafell aros 'wal o hysbysiadau' y mae'r uwch dderbynnydd yn falch iawn ohoni; nid oes modfedd o’r wal heb ei gorchuddio. Mae rheolwr y practis yn sylwi bod hanner y posteri wedi dyddio, ac eto ychydig iawn o ddolenni sydd ar wefan y practis i asiantaethau cymorth lleol. Gofynnodd rheolwr y practis am gytundeb gan y partneriaid i ddiweddaru gwefan y practis ac ail-addurno wal yr ystafell aros ond nid yw wedi cael cyfle eto i wneud y naill na'r llall.

Gallai dogfennau i gefnogi enghreifftiau o'r fath gynnwys dogfennu DDdAau, cofnodion cyfarfodydd, cynlluniau ac ati. 
 
DS:  Nid yw hunanasesiad Lefel 2 yn gofyn bod pob un o'r pynciau a restrir uchod o dan Cwmpas, na'r dogfennau/elfennau a nodir uchod o dan enghreifftiau, wedi cael sylw llawn. Mater i'r practis yw ystyried pa mor gynhwysfawr i fynd i'r afael â'r rhain ar gyfer lefelau aeddfedrwydd uwch hunanasesiadau.  
 
Beth i'w ddangos i hunanasesu fel lefel 3 ar gyfer y matrics hwn? 
 
[bookmark: _Hlk161993258][bookmark: _Hlk161991404][bookmark: _Hlk161992567]Lefel 3: Sicrwydd Rhesymol. Gall y Practis ddangos bod y Practis wedi cwblhau cylch dysgu fel practis a gwneud newidiadau i brosesau o ganlyniad i hynny.



Gan ddechrau gyda'r hunanasesiad lefel 2, yna mae'n dilyn y byddai gwneud gwerthusiad, ac yna myfyrio a gweithredu arno, yn galluogi hunanasesu fel lefel 3. Gallai'r gwerthusiad fod yn archwiliad neu’n gylch dysgu fel CGAG, archwiliad clinigol, prosiect gwella ansawdd, neu DDdA gyda chynllun gweithredu wedi'i gwblhau. 
 
Os yw'r broses yn cynnwys adolygu'r newidiadau hynny flwyddyn ar ôl blwyddyn ac yn ymdrin ag ystod eang o bolisïau ac yn cynnwys y tîm ehangach, yna ystyriwch hyn fel un sy'n bodloni lefel 4.  
 
Gallai enghreifftiau (nid rhestr gynhwysfawr) sy’n bodloni hunanasesiad lefel 3 gynnwys: 
Mae Rheolwr y Practis yn gofyn i’r uwch dderbynnydd dynnu pob poster sydd wedi dyddio a'i ddifrodi i lawr o'r ystafell aros bob mis a diweddaru gwefan y practis gydag asiantaethau cymorth newydd
Mae cleifion yn yr ystafell aros yn cael eu harolygu ar hap gan ddefnyddio mesur profiad, i gael eu sylwadau ar eu profiad o'r practis. 
[bookmark: _Int_muqqwSbg]Mae claf yn dymuno trafod rhywbeth personol gyda'r derbynnydd ac yn gofyn am fynd i rhywle preifat. Mae’n rhaid i’r claf aros 45 munud cyn bod ystafell ar gael ac mae’n cwyno. Ar ôl ymchwilio i’r mater, mae rheolwr y practis yn sylweddoli y gellid troi ystafell storio ger y dderbynfa yn ystafell gyfweld ac mae’n creu cynllun i ddatblygu hyn pan fydd cyllid ar gael.
Mae’r partneriaid yn cytuno i uwchraddio ystafell ymgynghori bresennol i safonau ystafell driniaeth er mwyn gallu cynnal mwy o fân lawdriniaethau a phigiadau i’r cymalau. Llunnir cynllun a'i gyflwyno i'r Bwrdd Iechyd ar gyfer grant gwella. 

Gallai dogfennau i gefnogi enghreifftiau o'r fath gynnwys: 
Adroddiad DDdA a chofnodion cyfarfod lle cafodd ei drafod gyda chamau gweithredu’n cael eu cofnodi. 
Cynllun addysg/dysgu/datblygu y practis yn deillio o DDdA. 
Crynodebau o adborth o arolygon cleifion/staff, a chynlluniau gweithredu sy'n deillio ohonynt 
CGAG, archwiliad clinigol, prosiect gwella ansawdd 

Beth i'w ddangos i hunanasesu fel lefel 4 ar gyfer y matrics hwn? 
[bookmark: _Hlk161991497]Lefel 4: Sicrwydd Sylweddol. Gall y Practis ddangos bod tîm y practis yn gweithio gyda system fonitro effeithiol, gyda chylchoedd dysgu lluosog ar draws ehangder y matrics.

Myfyrio ar 
lefel 2 yn benderfyniad i weithredu newid, ond heb werthusiad 
lefel 3 yn newid ar waith gyda gwerthusiad wedi'i gofnodi 
lefel 4 fyddai fod newid wedi ei weithredu gyda thystiolaeth o werthusiad dro ar ôl tro a chyfranogiad ehangach tîm y practis. Bydd hyn yn cyd-fynd â nifer o newidiadau sydd wedi ymwreiddio'n gadarn yn niwylliant y practis ac mae bellach yn fusnes fel arfer. 

Gallai enghreifftiau (nid rhestr gynhwysfawr) sy’n bodloni hunanasesiad lefel 4 gynnwys: 
Ailadroddir Arolygon Profiad Cleifion yn seiliedig ar eu hymweliadau â'r practis i ddatblygu cynlluniau i wella amgylchedd ffisegol yr ystafell aros a'r coridorau a chyfiawnhau gwariant a cheisiadau am grantiau. Wrth i brosiectau gael eu cwblhau mae arolygon pellach yn cael eu cynnal i asesu effaith a dod o hyd i fwy o syniadau ar gyfer gwella. 
Mae hawliadau Mân Lawdriniaethau/Pigiadau i’r Cymalau yn cynyddu wrth i fwy o weithdrefnau gael eu cyflawni yn yr ystafelloedd triniaeth newydd/gwell, dros gylch o ddwy flynedd.
Gyda mwy o ystafelloedd ymgynghori yn angenrheidiol ar gyfer mwy o glinigwyr a myfyrwyr, mae galwadau ffôn bellach yn cael eu gwneud mewn rhannau eraill o'r adeilad neu yng nghartref yr aelod o’r staff i ryddhau ystafelloedd ymgynghori. Mae rheolwr y practis yn cynnal asesiadau o'r gweithfannau ffôn a gweinyddol newydd i sicrhau bod cyfrinachedd cleifion yn cael ei gynnal ac yn adrodd yn ôl i bartneriaid mewn cyfarfodydd rheolaidd ar ganlyniadau.
Fel arfer, bydd gan bractis sy’n hunanasesu ar lefel 4 enghreifftiau lluosog ar gyfer y matrics hwn yn hytrach na dibynnu ar un categori o newid gyda chylchoedd lluosog. Os nad oes sicrwydd a yw'r practis yn bodloni’r maen prawf "sicrwydd sylweddol" hwn, dewiswch hunanasesiad lefel 3, ac anelu at lefel 4 pan fydd mwy o dystiolaeth i sicrhau hyn. 
Beth i'w ddangos i hunanasesu fel lefel 5 ar gyfer y matrics hwn? 
[bookmark: _Hlk161991556]Lefel 5: Enghraifft. Gall y Practis ddangos bod gan y Practis system fonitro effeithiol, gyda chylchoedd dysgu lluosog, A gall y Practis ddangos bod y Practis wedi trafod y dysgu gyda chymheiriaid y tu allan i'r Practis (e.e. mewn cyfarfod Cydweithredfa/Clwstwr GMC, Cydweithredfa Nyrsio Gofal Sylfaenol, Asesiad Hyfforddiant Safle Practis Meddyg Teulu ac ati).

[bookmark: _Hlk161990979]Byddai hyn yn gofyn am rywfaint o ddilysu'r gwaith yn allanol. Gallai hyn gynnwys rhannu'r gwaith gyda chydweithredfa / clwstwr GMC a derbyn adborth gan aelodau, adolygiad cymheiriaid gan Bractis arall, neu arolygiad gan gorff swyddogol fel AGIC neu Llais. Dylai'r gwaith eisoes fod wedi bodloni'r gofynion ar gyfer lefel 4 - h.y. mwy nag un cylch dysgu - felly ni fyddai rhannu cylch dysgu heb ei ddatblygu yn cyfrif ar gyfer lefel 5.   
  
Gallai enghreifftiau (nid rhestr gynhwysfawr) sy’n bodloni hunanasesiad lefel 5 gynnwys: 
Mae'r practis yn sylweddoli y byddai'n hoffi darparu mwy o wasanaethau ond mae'r gofod yn gyfyngedig. Mae'n rhannu ei gynlluniau gyda'r gydweithredfa, gan gynnwys canlyniadau trafodaethau gyda'r Bwrdd Iechyd, ac maent yn trafod sut y gallai rhai practisau rannu rhai adnoddau ffisegol a staff, a thrwy hynny cynnig rhai gwasanaethau mwy estynedig lle mae ganddynt eiddo addas yn barod. Mae'r Bwrdd Iechyd yn cefnogi'r fenter ragorol hon ac yn rhoi adborth. 



[bookmark: _Hlk163639688][bookmark: _Hlk163724931]Canllawiau Cenedlaethol ac adnoddau (rhai dolennau ar gael yn Saesneg yn unig)
Cymorth cyfrifoldebau i safleoedd MT (llyw.cymru)
WHBN 36 - Safleoedd Gwasanaethau Meddygol Cyffredinol.pdf (GIG.Cymru)
Canllawiau Grantiau Gwella Gwasanaethau Ystadau Arbenigol ar Gyfer Safleoedd Gwasanaethau Meddygol Cyffredinol SESN 20-07 bilingual.pdf (nhs.wales)
Dull ar Gyfer Cynllunio Safleoedd Gofal Sylfaenol Yng Nghymru yn y Dyfodol (Medi 2021): Adroddiad SESN 21-18 bilingual.pdf (GIG.Cymru)

Dogfennau enghreifftiol a gyflwynwyd gan bractisau yng Nghymru 

